
Pou Piblikasyon Imedyat: 25 jiyè 2012 

GOUVÈNÈ CUOMO ANONSE REPARASYON AVÈK BETON PRAL FÈT NAN PWOGRAM NY WORKS POU 
LONG ISLAND EXPRESSWAY 

 
Reparasyon yo Pral Bay Plis Sekirite, Ogmante Diredvi Asfalt la  

 
Jodi a, Gouvènè Andrew M. Cuomo te anonse konstwiksyon an pral kòmanse sou yon pwojè NY Works 
pou $6,2 milyon dola pou fè reparasyon avèk beton sou prèske yon distans 11 mil sou Long Island 
Expressway (LIE/I-495) nan vilaj Brookhaven ak Riverhead, Konte Suffolk.  
 
Gouvènè Cuomo di konsa, “Nan pwogram NY Works, pwojè enpòtan tankou reparasyon avèk beton sou 
Long Island Expressway ap lanse kounye a. Pwojè enfrastrikti enpòtan sa yo pral kreye anpil djòb nan eta 
a pandan y ap asire wout ak pon nou yo ap gen pwoteksyon pou chofè yo.”  
 
Manm Komisyon Depatman Transpò Eta New York, Joan McDonald, di konsa, “Pwogram NY Works 
Gouvènè Cuomo ap mete moun nan travay pandan l ap amelyore eta otowout ak pon nou yo. Piblik k ap 
vwayaje a ap jwenn avantaj toutbon nan pwojè sa yo; lè ekip yo fini travay yo, nou mande chofè yo pou 
yo kondi avèk prekosyon nan zòn konstwiksyon yo pou tout ka rantre lakay yo san pwoblèm.” 
 
NY Works konsantre sou amelyorasyon asfalt la ki nan yon eta pasab, epi k ap mete li nan yon bon eta. 
Travay antretyen pou prekosyon sa a pral pi byen konsève enfrastrikti eta a, epi l ap elimine bezwen pou 
gwo konstwiksyon ki koute pi chè.  

Avèk anons jodi a, konstwiksyon an kòmanse sou plizyè pwojè NY Works pou amelyorasyon transpò ki 
lanse apre Gouvènè a te siyen Bidjè 2012-2013 la pou pèmèt finansman pou pwojè sa yo vanse.  
 
Asfaltaj LIE avèk beton pral repare oswa ranplase ant William Floyd Parkway/County Road 46 (Sòti 68) ak 
State Route 25 (Sòti 73). Travay la pral ede pwoteje wout la, amelyore sekirite chofè yo, epi agrandi 
diredvi asfalt la.  
 
Pou diminye konsekans yo nèt sou chofè yo, konstwiksyon an pral fèt nan moman lajounen ak aswè lè 
pa gen anpil machin k ap sikile. Yo prevwa reparasyon yo ap fini pou sezon lotòn sa a, si gen bon tan. 
 
Antreprenè konstwiksyon pou pwojè sa a se New York Paving, Inc. ki nan Long Island City, Queens. 

Chofè yo ka jwenn reta pou vwayaj yo. Li trè enpòtan pou chofè yo sonje sezon sa a pou yo kondi avèk 
anpil prekosyon nan zòn kote ki gen konstwiksyon otowout ak pon y ap jwenn yo. 
 
Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York. Li ofri tou yon planifikatè vwayaj nan transpò, afichaj kamera ak avètisman ak 
previzyon metewolojik. Nouvo fonksyon ki disponib nan sitwèb la gen ladan lòt fonksyon aplikasyon 
aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 
entèfas ki pi fasil pou navige. 

